
Atuartut akulliit


PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaanginnerminni piareersarnissaat aamma kajumissaarutigissavarput: pulaarnermi atortussat.

Pulaarnermi atortussat tassaapput 
·       saqqummersitsinerup sannaata qulaanit isigalugu titartarneqarnera
·       atuartunut paasissutissiaq pappiaraq ataaseq atuartullu akissutiminnut allattuiffissaat pappiaraq ataaseq
Quppernernut nassuiaatit tassaapput atuakkamut tassunga sammisami inissinneqarsimasumut innersuutit: "Iluliaq"
ILINNIARTITSISSUTIT PIGINNAASAQARFIILLU
Pinngortitalerineq, itisilerinermik sungiusarneq kiisalu allattariarsorluni oqaluttariarsorlunilu attaveqaqatigiinneq qitiutillugit.
[bookmark: _headingh.xrxlmvw73xz]ILINNIAGASSAT
atuartut iluliap qanoq pinngoriartortarneranik ilisimasaqalissapput.
Sermeq Kujalleq kisalu iluliarsuit sermip ningimarnganit iigartarnerat pillugit immikkut ilisimasaqalissapput
Ilulissat Kangiani ilulissat ingerlaartarnerinik kiisalu ukiut pingasut-sisamat kingorna aannginnerminnni sumut tissukartatarnerannik ilisimasaqalissapput.

ILITSERSUUT
Atuartut saqqummersitsinermi ilisimasassarsiorlutik aallartissapput. Ilisimasassarsioreerpata sulisut innersuussinerat naapertorlugu naapiffissami katersuutsissavatit.
Saqqummersitsinerup sannaata qulaanit isigalugu titartarneqarnera eqqartussavarsi sikumerngillu Iluliamik takutitsisut ujassavaat.

Atuartut peqatigalugit pappiaqqat tamaasa eqqartussavasi, taamaalillutik suliassaq sunaanersoq nalorngisaqannginniassammata. Atuartut suli nammineq atuarsinnaanngitsut atuffatissavatit.
Pappiaqqap paasissutissap saavani naatsumik atuagassiaqarpoq. Pappiaqqallu tunuani sikuminernut ataasiakkaanut tallimanut apeqqutit marluk allassimapput. Assit ataasiakkaat nalaanni nigaliaqarpoq naqinnertalimmik. Naqinnerit taakku atuartut katitissavaat, taamaalillunilu oqaaseq akuerineqaatissaq pilersillugu. (pisoqqat)
[bookmark: _headingh.xvqm8g8cx7xp]Pappiaqqami akissutissanik allattuiffissami atuartut akissutiminnut atatillugu allattuinissaannut imaluunniit titartaanissaannut inissaqarpoq. 
[bookmark: _headingh.lbdnphnr5jxd]Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat.

Maannakkut atuartut sikuminermut ingerlassapput. Apeqqutit akissutissaannik suliaqalersinnagit sikumerngit misissoqqissaarnissaannik ilitsersuutissavatit. Tupigusuutigisaminnik apeqquteqarnissaannik kajumissaassavatit. Atuartut marlukkaarlugit imaluunniit eqimattannguakkuutaarlugit agguarnissaat iluaqutaasinnaavoq.
[bookmark: _headingh.kpbca4sytf7t]
[bookmark: _headingh.kkqkgvpov3vd]Pulaarnerup nalaani/kingorna sikumerngit pillugit suliaqarnermi siunnersuutit

NITTAALASSAT     q. 8-19

Atuakkamit qupperneq 10-mit issuaaneq:
“Nittaallat tassaapput aalap qerisup nuissat qulaa-tungaani silaannarmi nillertumi katersuunnerisigut pinngorsimasut. Nittaalassat aallarniutaat tassaasinnaavoq soorlu ullorissap pujoralamineeraaneersoq imaluunniit tarajumineq erngup molekyliisa tuffigalugu qerrussuuffigisimasaat. Erngup molekyliisa pujoralamineq tarajuminerluunniit kaajallallugu qerillutik nippusuuffiat prismetut arfinilinnik teqeqqulittut iluseqalertarpoq.”
Atuartut nittaalassat assiliartaat qupperneq 14-17-mi misissoqqissaassavaat.
Atuartut maku pillugit oqaloqatigikkit:
nittaalaq nittaalassarpassuarnik sananeqaateqarpoq
nittaalassat tamatigut arfinilinnik teqeqqoqartarput illugiiffaarissuullutillu.
nuissat kissassusaat isugutassusaallu apeqqutaalluni assigiinngitsorpassuarnik iluseqarlutik pinngortarput.

SERMIP PINNGORIARTORTARNERA    q. 20-23
Sermersuarmi nittaalluni nittaalarpassuit qaleriiaaleraangata naqitsinerujussuarmik pilersitsisarput. Naqitsinerup kinguneranik nittaalat inngii nallortarput apullu manngertittarpoq serminngorluni. 
Atuartut maku pillugit oqaloqatigikkit:
siku pullartaqarnerugaanngat qaqornerulersarpoq.
sermeq qaqortoq nutaanerusarpoq.

Ilisserutit atuakkami quppernermi 23-mi sermip pinngoriartortarneranik takutitsisut eqqartussavasi.

ILULIAQ QANOQ ANGITIGIVA?    q. 24-33
Sikuminermi iluliaq takuneqarsinnaavoq, taassumalu 10% immap qaavanit nuisavoq sinneralu ataaniilluni. Sermeq Kujallermi iluliarsuit 900 meterisut portussuseqarsin- naapput.
Atuartut maku pillugit oqaloqatigikkit:
iluliarsuup 900 meterisut portussusillip ilaa qanoq annertutigisoq immap qaavanit nuisasarpa?
iluliarsuit nunarsuarmi angalasarput sulilu aannatik ukiut pingasut-sisamat malittarineqarsinnaallutik. 
	Titanic 1912-mi iluliarsuarmut aporpoq. Qupperneq 32-mi nunap assinga takuk.
Atuakkami qupperneq 31-mi ilisserutit eqqartussavasi atuartullu iluliarsuit tassanngaannaaq assallassinnaanerannik oqaloqatigissavatit.

ILULISSAT QALIPAATAAT        q. 34-39
Sikuminermi ilulissat pingasut takuneqarsinnaapput - qaqortoq, qaqortoq titarnertut ittunik allalik kiisalu tungujortoq. Sermip qalipaataa ilulissat aallaavianik oqaluttuar- sinnaavoq.
Atuartut maku pillugit oqaloqatigikkit:
imeq qalipaateqanngilaq, imerli qaleriiaarluni issutsikkaangami tungujortumik qalipaateqalersarpoq. Tassa qaamaneq imermi qinngorsimasoq imermit tigoorarneqartarami siammarterneqaqqillunilu. Tamanna isitta tungujortutut isigisarpaa.
sermip qalipaatai assigiinngitsut sermip qanoq pisoqaatigineranik sumilu pinngorsimaneranik oqaluttuarnerat.

Atuakkami qupperneq 36-39-mi assit atuagassiallu eqqartussavasi.

IIGARTARNEQ                q. 40-55
Sikuminermi iigarneq titartaganngorlugu isiginnaagassiarineqarsimavoq. Atuartut ataasiakkaarlutik imaluunniit marlukkaarlutik isiginnaagassiaq isiginnaassavaat.
Atuartut maku pillugit oqaloqatigikkit:
titartaganngorlugu isiginnaagassiami sumik pisoqarpa.
Sermeq Kujalleq sukkanerpaagaangami (tassa aasaanerani) meterinik qanoq amerlatigisunik ingerlasarpa.
Sermeq Kujalleq nunarsuarmi iluliarsuarnik pilersuisut annersaraat.

[bookmark: _headingh.kfecqbw4t66h]Pulaareernerup kingorna suliassatut siunnersuutit allat 
Klassimi ataatsimoorlusi inaarutaasumik eqikkaassaasi, atuartullu eqimattannguakkuutaarlutik akissutitik oqaluuserissavaat. Atuartut ataasiakkaat tamarmik akissutiminnik saqqummiussinissaat pingaaruteqarpoq. Eqimattat akissutit pitsaanerpaat toqqassavaat, taakkulu atuaqatiminnut tamanut tusarliutissavaat.

Sammisat ilaannik ataatsimik arlalinnilluunnit atuartut tiguartissimanerpaaffiinik suliaqaqqissinnaavusi.

[bookmark: _headingh.gjdgxs]Kangiata Illorsuata ilinniagassanik isaaffiani Iluliamut atortussat amerlanerusut pissarsiarineqarsinnaapput.

